Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 12 дугаар сарын 27-ны өдөр (Мягмар гариг)-ийн хуралдаан 10  цаг 25   минутад Төрийн ордны  “А”  танхимд эхлэв.

Улсын Их Хурлын гишүүн Х.Жекей ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10  гишүүн ирж, 52,6 хувийн ирцтэй байв. Үүнд:

Чөлөөтэй: Ч.Одбаяр, Х.Баттулга, Д.Лүндээжанцан,  Ц.Мөнх-Оргил,  Ц.Нямдорж


Өвчтэй:     С.Баяр


Тасалсан:   Ж.Сүхбаатар, Б.Чойжилсүрэн, С.Эрдэнэ
Нэг. Монгол Улсын Их Хурлын тухай хуулийн 6 дугаар зүйлийн 6.9.1 дэх заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн  2011 оны 03 дугаар дүгнэлт
Хэлэлцэж буй асуудалтай холбогдуулан  Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Цэцийн дүгнэлттэй холбогдуулан Улсын Их Хурлын гишүүн Р.Гончигдорж товч танилцуулга хийв.

Улсын Их Хурлын гишүүдээс асуулт гараагүй.

Х.Жекей: 1.Монгол Улсын Их Хурлын тухай хуулийн 6 дугаар зүйлийн 6.9.1 дэх заалтад, гэмт үйлдлийнх нь явцад эсхүл гэмт хэргийн газарт эд мөрийн баримттай нь баривчилж, улмаар бүрэн эрхийг нь түдгэлзүүлэх тухай саналыг Улсын ерөнхий Прокурор Улсын Их Хуралд оруулсан гэж заасан нь Үндсэн хуулийн 29 дүгээр зүйлийн З дахь хэсгийг Улсын Их Хурлын гишүүн гэмт хэрэгт холбогдсон тухай асуудлыг Улсын Их Хурлын чуулганаар хэлэлцэж, бүрэн эрхийг нь түдгэлзүүлэх эсэхийг шийдвэрлэнэ гэснийг зөрчсөн байна гэснийг хүлээн зөвшөөрөх нь зүйтэй гэсэн гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан 

0

Бүгд 


10

Гишүүдийн олонхийн саналаар Үндсэн хуулийн цэцийн  дүгнэлтийг хүлээж авах боломжгүй гэж үзэв.

2.Монгол Улсын Их Хурлын тухай хуулийн 6 дугаар зүйлийн 6.9.1 дэх заалтад гэмт үйлдлийнх нь явцад, эсхүл гэмт хэргийн газарт эд мөрийн баримттай нь баривчилж, улмаар бүрэн эрхийг нь түдгэлзүүлэх тухай саналыг Улсын ерөнхий Прокурор Улсын Их Хуралд оруулсан гэж заасан нь Үндсэн хуулийн 14 дүгээр зүйлийн 1 дэх хэсгийг хүн бүр хууль, шүүхийн өмнө эрх тэгш байна гэснийг зөрчсөн байна гэснийг хүлээн зөвшөөрөх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан 

0

Бүгд 


10

Гишүүдийн олонхийн саналаар Үндсэн хуулийн цэцийн  дүгнэлтийг хүлээж авах боломжгүй гэж үзэв.

3.Монгол Улсын Их Хурлын тухай хуулийн 6 дугаар зүйлийн 6.9.1 дэх заалтад гэмт үйлдлийнх нь явцад, эсхүл гэмт хэргийн газарт эд мөрийн баримттай нь баривчилж, улмаар бүрэн эрхийг нь түдгэлзүүлэх тухай саналыг Улсын ерөнхий Прокурор Улсын Их Хуралд оруулсан гэж заасан нь Үндсэн хуулийн 14 дүгээр зүйлийн 2 дахь хэсгийн хүнийг эрхэлсэн ажил, албан тушаалаар нь ялгаварлан гадуурхаж үл болно гэснийг зөрчсөн байна гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан 

0

Бүгд 


10

Гишүүдийн олонхийн саналаар Үндсэн хуулийн цэцийн  дүгнэлтийг хүлээж авах боломжгүй гэж үзэв.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.

Уг асуудлыг 10 цаг 45 минутад хэлэлцэж дуусав.

Хоёр. Авлигын эсрэг хуульд нэмэлт, өөрчлөлт оруулах тухай хуулийн төсөл /Эцсийн хэлэлцүүлэг/

Хэлэлцэж буй асуудалтай холбогдуулан Авлигатай тэмцэх газрын Тамгын газрын дарга Ч.Өнөрбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байлцав.

Эцсийн хэлэлцүүлэгт бэлтгэсэн талаар ажлын хэсгийн санал, дүгнэлтийг Улсын Их Хурлын гишүүн Р.Гончигдорж танилцуулав. 

Х.Жекей: Дэгийн 23.2.3-т заасны дагуу нэгдсэн  хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны  хоёроос доошгүйн саналаар дахин санал хураалгах шаардлагатай гэж  үзсэн 6 асуудлаар дахин санал хураалт явуулах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан 

4

Бүгд 


11

Гишүүдийн олонхийн саналаар дэмжигдлээ.

            1.Хуулийн төслийн 2 дугаар зүйлийн 1 дэх заалт болох хуулийн 7 дугаар зүйлийн 7.1.1 дэх заалтын "дарамт, шахалт үзүүлэх" гэсний дараа ", хөндлөнгөөс оролцох, нөлөөлөх" гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.


2.Хуулийн төслийн 2 дугаар зүйлийн 1 дэх заалт болох хуулийн 7 дугаар зүйлийн 7.1.4 дэх заалтын "хандивын" гэснийг "хандив, тусламжийн" гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

3.Хуулийн төслийн 2 дугаар зүйлийн 2 дахь заалт болох хуулийн 11 дүгээр зүйлийн 11.1.1 дэх заалт, 11.1.2 дахь заалтыг нэгтгэн дор дурдсанаар 11.1.1 дэх заалт болгон өөрчлөн найруулах:

"11.1.1.Монгол Улсын Ерөнхийлөгч, Монгол Улсын Их Хурлын гишүүн, Монгол Улсын Ерөнхий сайд, Монгол Улсын Засгийн газрын гишүүн, мөн Монгол Улсын Их Хурал, Монгол Улсын Ерөнхийлөгч, Монгол Улсын Засгийн газраас томилогддог албан тушаалтны хөрөнгө, орлогын мэдүүлгийг Авлигатай тэмцэх газар; гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

          
  4.Дээрх 3 дахь санал дэмжигдвэл:
                    1/Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.1 дэх хэсгийн "энэ хуулийн 11.1.1, 11.1.3-т" гэснийг "энэ хуулийн 11.1.2-т" гэж өөрчлөх. 



2/Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.2 дахь хэсгийг дор дурдсанаар өөрчлөн найруулах:                   
"13.2.Монгол Улсын Их Хурлын гишүүний хөрөнгө, орлогын мэдүүлгийг Улсын Их Хурлын Ёс зүйн дэд хороо, энэ хуулийн 11.1.2-т заасан хөрөнгө, орлогын мэдүүлгийг Улсын Их Хурлын Хууль зүйн байнгын хороо тус тус өргөдөл, гомдолд үндэслэн шалгах бөгөөд эрүүгийн хариуцлага хүлээлгэх зөрчил илэрвэл зохих байгууллагад шилжүүлнэ." гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

5.Хуулийн төслийн 2 дугаар зүйлийн 4 дэх заалт болох хуулийн 33 дугаар зүйлийн 33.1.4 дэх хэсгийн "энэ хуулийн 7.1.8-д заасныг зөрчин үндэслэлгүй хөрөнгөжсөн этгээдийн тухайн үндэслэлгүй" гэснийг "энэ хуулийн 7.1.7, 7.1.8-д заасныг зөрчсөн этгээдийн тухайн" гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.


Хоёр.Гүйцээн боловсруулахаар чиглэл өгсөн саналууд: 
            6.Хуулийн төслийн 2 дугаар зүйлийн 1 дэх заалт болох хуулийн 8 дугаар зүйлийн 8.1 дэх хэсгийн "Авлигатай тэмцэх газарт" гэсний дараа "нэн даруй" гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

           7.Хуулийн төслийн 2 дугаар зүйлийн 2 дахь заалт болох хуулийн 10 дугаар зүйлийн 10.1 дэх хэсгийг дор дурдсанаар өөрчлөн найруулах:

"10.1.Энэ хуулийн 4.1-д заасан этгээд /цаашид "мэдүүлэг гаргагч" гэх/ хөрөнгө, орлогын мэдүүлэг гаргах бөгөөд шаардлагатай тохиолдолд Улсын Их Хурлын Хууль зүйн байнгын хороо Авлигатай тэмцэх газрын саналыг үндэслэн хөрөнгө, орлогын мэдүүлэг гаргах албан тушаалын жагсаалтыг батална." гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

8.Хуулийн төслийн 2 дугаар зүйлийн 2 дахь заалт болох хуулийн 10 дугаар зүйлийн 10.3 дахь хэсгийн "энэ хуулийн 4.1-д заасан этгээд" гэснийг "Мэдүүлэг гаргагч" гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

9.Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.8 дахь хэсгийн "энэ хуулийн 4.1-д заасан этгээд" гэснийг "Мэдүүлэг гаргагч" гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

10.Хуулийн төслийн "Авлигын эсрэг хуулийн 6 дугаар зүйлийн 6.3 дахь хэсгийг хүчингүй болсонд тооцсугай." гэсэн 4 дүгээр зүйлийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан 

3

Бүгд 


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.

Хуралдаан 11.00 цагт өндөрлөв. 

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ХУУЛЬ ЗҮЙН БАЙНГЫН ХОРООНЫ
2011 ОНЫ 12 ДУГААР САРЫН 27-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Х.Жекей: Гишүүдийн амрыг эрье. Хууль зүйн байнгын хорооны 12 дугаар сарын 27-ны өдрийн хуралдааны ирцийг танилцуулъя.

 Бат-Эрдэнэ, Болд, Гончигдорж, Дэмбэрэл, Жекей, Оюунхорол, Сүхбаатар, Тэмүүжин, Энхбаяр, З.Энхболд нар ирсэн байна. Зарим нэг гишүүн наашаа ирж байгаа учраас ирцэнд аваад, хуралдаанаа ирц хүрэлцээтэй байгаа учраас нээж байна.

З.Энхболд: Хэлэлцэх асуудлынхаа хоёрыг хасмаар байна. Ажлын хэсгийн яриаг сонссон чинь, анх хэлэлцэх эсэх дээр ярьсан бүх асуудлаа, хэлэлцэх асуудлынхаа хоёрыг хасчих юм бол маргаангүй байгаа 1 болон З дахь асуудлаа хэлэлцэхэд болж байна.  Маргаантай асуудал хэлэлцье гэвэл ирцээ бүрдүүлье гэж байгаа юм.


Х.Жекей: Хэлэлцэх асуудлаа танилцуулъя. Тэгээд саналаа гаргаад хасагдахаар байвал хасаад явъя.


Ирцийн хувьд хангалттай байна. Тийм учраас хуралдаанаа нээгээд явж байна.

Хэлэлцэх асуудал: Нэгдүгээрт, Авлигын эсрэг хуульд нэмэлт, өөрчлөлт оруулах тухай хуулийн төсөл, Нийтийн болон нийтийн албанд нийтийн болон хувийн сонирхлыг зохицуулах, Сонирхлын зөрчлөөс урьдчилан сэргийлэх тухай хуулийн төсөл, дагалдан өргөн мэдүүлсэн энэ асуудлын эцсийн хэлэлцүүлэг байгаа.

Дараагийнх нь, Галт зэвсгийн тухай хуулийн шинэчилсэн найруулгын төсөл, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Галт зэвсгийн албан татварын тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төсөл /Анхны хэлэлцүүлэг/

Гурав дахь асуудал, Монгол Улсын Их Хурлын тухай хуулийн 6 дугаар зүйлийн 6.9.1 дэх заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн  2011 оны 03 дугаар дүгнэлт.

Ийм З асуудал байна. Хэлэлцэх асуудалтай холбогдуулан өөр саналтай гишүүн байна уу? Энхболд гишүүн.

З.Энхболд: Хоёрдугаар асуудлыг хэлэлцэх асуудлаас хасах саналтай байна. Энэ хуулийн хэлэлцэх эсэх дээр ярьж байсан бүх зүйл ямар ч өөрчлөлтгүй хэвээрээ байгаа учраас үүнийг шийдэх хэрэгтэй. Хөрөнгө мөнгө хэрэгтэй юм байна, аж ахуйн нэгжүүдэд заавал харуул хамгаалалтын компаниас үйлчилгээ худалдаж авахыг тулгах заалт хэвээрээ байгаа юм байна. Тийм учраас үүнийг орж ирсэн концепци нь өөрөө ийм агуулгатай байгаа учраас түүнийг өөрчлөхгүйгээр би хэлэлцэхийн эсрэг байгаа юм. Хэлэлцэх эсэх дээр баахан юм яриулчихаад, ажлын хэсэг дээрээ тооцно гэж гарчихаад, орж ирэхээрээ яг хэвээрээ байхаар чинь болохгүй байна. 

Х.Жекей: Өөр саналтай гишүүн байна уу? Энхбаяр гишүүн
Ж.Энхбаяр: Энхболд гишүүний саналыг дэмжиж байна. Дээрээс нь нэгэнт Галт зэвсгийн хуулийг бид янзалж байгаа тул энэ асуудлыг журамлах гэж, зохион байгуулах, зохицуулах гэж. Одоо эзэмшиж байгаа галт зэвсгийн бүртгэл, шилжилт, энд хяналт тавьж байгаа байдал өнөөдрийн түвшинд туйлын хангалтгүй байгаа. Үүнийг нэг мөр болгохын тулд энэ хуулийг нэлээн сайн гаргах ёстой. Бид нарын тавьсан саналууд хэвээрээ орж ирсэн. Энэ хуулийн төслөөр автоматаар бууддаг, ээлжээр бууддаг галт зэвсгийн ямар нэгэн зохицуулалт байхгүй.  Харин бүр худалдах цэгийг нь З болгож нэмэгдүүлэх, тэр тал руугаа нөгөө засвар нь орж ирээгүй. Тэгэхээр  түрүүний хэлдэг яг энэ чиглэлийн ажилладаг улсуудын захиалга маягийн, лобби маягийн, тэр галт зэвсгийн бизнесийг өргөжүүлэх маягийн ийм хууль болчихоод байна. Тэгэхээр үүнийг болохгүй ээ, журамлах цаг болсон гэж хэлэх байна. Тэгэхээр үүнийг хойшлуулах хэрэгтэй.
Х.Жекей:  Гишүүдийн саналын дагуу  хоёр асуудлыг хэлэлцээд, нэг асуудлыг хойшлуулъя гэж байна. Галт зэвсгийн тухай хуулийн шинэчилсэн найруулгад энэ хуультай холбогдолтой бусад хуулиудыг. 
Ингээд хоёр асуудлаа хэлэлцье гэсэн саналыг дэмжье.

10-6

Сүүлийн асуудлыг хэлэлцээд явж байх уу? 

Монгол Улсын Их Хурлын тухай хуулийн 6 дугаар зүйлийн 6.9.1 дэх заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн  2011 оны 03 дугаар дүгнэлтийг хэлэлцье.

Энэ асуудалтай холбогдуулж Улсын Их Хурлаас итгэмжлэгдсэн төлөөлөгчөөр Цэцийн хуралдаанд Гончигдорж гишүүн, Су.Батболд гишүүд оролцсон. Ингээд Цэцийн дүгнэлттэй холбогдуулж санал, үг хэлэх гишүүн байна уу? Дэгийн дагуу шууд санал, үгээ хэлээд явчихдаг. Гончигдорж гишүүн
Р.Гончигдорж: Су.Батболд гишүүн бид хоёр Үндсэн хуулийн цэц дээр мэтгэлцээнд оролцсон. Тэгээд Байнгын хороон дээр ч өмнө нь танилцагдаж байсан. Ингээд Үндсэн хууль зөрчсөн гэсэн энэ дүгнэлтийг хүлээн авах боломжгүй гэж ингэж үзсэн байр суурьтай байгаа. Тэр байр сууриа энэ дээр давтаж хэлэх нь зүйтэй байх гэж үзэж байна.  Яагаад гэхээр тухайн мэдээллийг гаргагч, 6.9.1 дэх заалтыг л Үндсэн хуультай зөрчилдсөн гэж. Үндсэн хуультай зөрчилдөхдөө Үндсэн хуулийн 14 дүгээр зүйлийн 1 дэх хэсгийн, Хүн бүр хууль, шүүхийн өмнө тэгш байна гэсэн, мөн 2 дахь хэсгийн Хүний эрхэлсэн ажил, албан тушаалаар ялгаварлан гадуурхаж үл болно гэснийг зөрчсөн байна гэж ийм байдлаар дүгнэлт гаргасан  байна. Гэхдээ угаасаа Үндсэн хуульд бол Улсын Их Хурлын гишүүний халдашгүй байдлыг хуулиар тогтооно гэсэн ийм заалттай Үндсэн хуулийн заалт бий. Үндсэн хуулийн энэ заалт өөрөө Үндсэн хуулийг хэлэлцэж байх явцад хэрхэн өөрчлөгдөж байсан бэ гэдгийг харахад тодорхой үед Үндсэн хууль дотор Улсын Их Хурлын гишүүний халдашгүй байдлыг нэлээн дэлгэрэнгүй хийгээд, тэр дэлгэрэнгүй хийсэн хэсэгтээ гэмт үйлдлийнх нь явцад, эсхүл гэмт хэргийн газарт нь  эд мөрийн баримттай баривчилсан тохиолдлоос бусад тохиолдолд түүнийг баривчлах, цагдан хорих, нэгжих, үзлэг хийх зэргийг хориглосон тийм хатуу заалттайгаар Үндсэн хуулийн заалт болж  явж байсан. Тэгээд ард нийтээр хэлэлцүүлсний дараагаар ерөөсөө Үндсэн хуулийн хэмжээндээ тэгж дэлгэрэнгүй заахгүйгээр Улсын Их Хурлын гишүүний халдашгүй байдлыг хуулиар тогтооно гэсэн ийм заалттайгаар. Тэгээд гаргасан байсан юм. Энэ нь юу вэ гэхээр мэдээж хэрэг ер нь бол 14 дүгээр зүйлийн 1 дэх хэсгийн хүн бүр хууль, шүүхийн өмнө тэгш байна гэдэг энэ заалттай холбоотой биш, энэ заалтыг зөрчөөгүй. Мөн хүнийг эрхэлсэн ажил, албан тушаалаар ялгаварлан гадуурхаж үл болно гэж Үндсэн хуульд өөрөө Улсын Их Хурлын гишүүний халдашгүй байдал, тэгээд дараагаар Улсын Их Хурлын гишүүн хэрэв гэмт хэрэг үйлдсэн асуудал байвал Улсын Их Хурал бүрэн эрхийг нь түдгэлзүүлэх тухай асуудлыг хэлэлцэнэ. Тэгээд шүүхийн хүчин төгөлдөр шийдвэр гарсан бол эгүүлэн татна гээд ингээд бусад иргэдээс нэлээн ялгаатай байдлыг угаасаа Үндсэн хууль өөрөө тогтоож гаргасан байдаг юм.
Тийм учраас үүнийг зөрчсөн гэж ингэж үзэх юм бол хоёр янзын зөрчил гарч байгаа юм. Нэгдүгээр зөрчил нь бол ерөөсөө Улсын Их Хурлын гишүүн бол  иргэн хүнтэй адилаар, өөрөөр хэлбэл түүний иммунитет гэдэг зүйл байж болохгүй гэж үзэх асуудал үүсч байгаа юм. Тэгэх юм бол Үндсэн хуулийн тэр заалтууд ч гэсэн өөрөө байх боломжгүй болж үлдэнэ л дээ. Өөрөөр хэлбэл Үндсэн хуулийг Үндсэн хуультай нь зөрчилдүүлсэн тийм нөхцөл байдал руу оруулах ийм үр дагаврыг бий болгож байгаа юм.

Хоёрдугаар үр дагавар нь юу  вэ гэхээр, энд яг энэ заалтыг Үндсэн хууль зөрчлөө гэвэл үр дагавраараа энэ заалт хүчингүй болно шүү дээ. Энэ заалт хүчингүй болохоор зэрэг Улсын Их Хурлын гишүүн гэмт үйлдлийнх нь явцад, эсхүл гэмт хэргийн газар эд мөрийн баримттай баривчилж улмаар бүрэн эрх түдгэлзүүлэх тухай саналыг Улсын Ерөнхий Прокурор Улсын Их Хуралд оруулсан гэдэг энэ заалт өөрөө хүчингүй болно. Ингэхээр зэрэг ерөөсөө Улсын Их Хурлын гишүүнийг гэмт хэргийн байран дээр нь ч гэсэн баривчлах боломж үгүй болж хувирна л даа, үр дагавраараа. Тэгэхээр зэрэг харин ч мэдээлэл гаргагчийн бодсоноос бүр эсрэг үр дүнг энэ өөрөө бий болгож өгч байгаа юм. Энэ үүднээсээ бас үүнийг зөрчсөн гэж үзээд үр дагавар нь гарах юм бол энэ үр дагавар харин Улсын Их Хурлын гишүүний халдашгүй байдлыг хэт туйлчилсан хэлбэр рүү хүртэл аваачих ийм үр дагавар гарна. 

Энэ Цэцэд маргаан гаргагч бол Улсын Их Хурлын тухай хуулийн бусад заалтыг ерөөсөө хамаатгаж яриагүй. Хамаатгаж яриагүй учраас зөвхөн энэ заалт дээр зөрчсөн гэдэг байдлыг гаргах, дүгнэлт гаргах боломжгүй гэсэн ийм л тайлбарыг хэлсэн. Энэ тайлбарынхаа байр суурин дээр хэвээр байгаа. Манай гишүүд үүнийг дэмжих байх гэсэн ийм бодолтой байна.

Санал бол Үндсэн хуулийг зөрчсөн гэх үндэслэлгүй байна гэсэн. Үндсэн хуулийн цэцийн дүгнэлтийг хүлээн авах боломжгүй байна гэсэн тийм шийдвэрийг Байнгын хорооны шийдвэр болгож Улсын Их Хурлын нэгдсэн чуулганд оруулъя гэсэн ийм саналыг оруулж байгаа юм.

Х.Жекей: Өөр саналтай гишүүд байна уу? үг хэлэх гишүүд байна уу. Алга байна.

Гишүүд саналаа хэллээ. Одоо санал хураалт явуулъя.

Хуулийн заалт байна, протоколд оруулъя. Монгол Улсын Их Хурлын чуулганы хуралдааны дэгийн тухай хуулийн 32.1.3-т, Байнгын хороод Цэцийн дүгнэлтийг хэлэлцэн, санал, дүгнэлт гаргахдаа холбогдох хууль, Улсын Их Хурлын тусгай шийдвэрийн Үндсэн хууль зөрчсөн гэсэн зүйл, хэсэг заалт бүрээр хэрэв Үндсэн хуулийн хэд хэдэн заалтыг зөрчсөн бол Үндсэн хуулийн холбогдох заалт бүрээр тус тусад нь санал хураалт явуулна гэж заасан байгаа. 

Энэ дагуу санал хураая. 

Монгол Улсын Их Хурлын тухай хуулийн 6 дугаар зүйлийн 6.9.1 дэх заалтад, гэмт үйлдлийнх нь явцад эсхүл гэмт хэргийн газарт эд мөрийн баримттай нь баривчилж, улмаар бүрэн эрхийг нь түдгэлзүүлэх тухай саналыг Улсын ерөнхий Прокурор Улсын Их Хуралд оруулсан гэж заасан нь Үндсэн хуулийн 29 дүгээр зүйлийн З дахь хэсгийг Улсын Их Хурлын гишүүн гэмт хэрэгт холбогдсон тухай асуудлыг Улсын Их Хурлын чуулганаар хэлэлцэж, бүрэн эрхийг нь түдгэлзүүлэх эсэхийг шийдвэрлэнэ гэснийг зөрчсөн байна гэснийг хүлээн зөвшөөрөх нь зүйтэй гэсэн томъёоллоор санал хураая.

Дэмжиж байгаа гишүүд гараа өргөнө үү.

10-10.  Үндсэн хуулийн цэцийн  дүгнэлтийг хүлээж авах боломжгүй гэж үзлээ.

Хоёр дахь саналыг хураалгая. 

Монгол Улсын Их Хурлын тухай хуулийн 6 дугаар зүйлийн 6.9.1 дэх заалтад гэмт үйлдлийнх нь явцад, эсхүл гэмт хэргийн газарт эд мөрийн баримттай нь баривчилж, улмаар бүрэн эрхийг нь түдгэлзүүлэх тухай саналыг Улсын ерөнхий Прокурор Улсын Их Хуралд оруулсан гэж заасан нь Үндсэн хуулийн 14 дүгээр зүйлийн 1 дэх хэсгийг хүн бүр хууль, шүүхийн өмнө эрхш тэгш байна гэснийг зөрчсөн байна гэснийг хүлээн зөвшөөрөх нь зүйтэй гэсэн томъёоллоор санал хураая.

Дэмжиж байгаа гишүүд гараа өргөнө үү.

10-10.  Үндсэн хуулийн цэцийн  дүгнэлтийг хүлээж авах боломжгүй гэж үзлээ.

Гурав дахь санал. 

Монгол Улсын Их Хурлын тухай хуулийн 6 дугаар зүйлийн 6.9.1 дэх заалтад гэмт үйлдлийнх нь явцад, эсхүл гэмт хэргийн газарт эд мөрийн баримттай нь баривчилж, улмаар бүрэн эрхийг нь түдгэлзүүлэх тухай саналыг Улсын ерөнхий Прокурор Улсын Их Хуралд оруулсан гэж заасан нь Үндсэн хуулийн 14 дүгээр зүйлийн 2 дахь хэсгийн хүнийг эрхэлсэн ажил, албан тушаалаар нь ялгаварлан гадуурхаж үл болно гэснийг зөрчсөн байна гэснийг хүлээн зөвшөөрөх нь зүйтэй гэсэн томъёоллоор санал хураалт явуулъя.

Дэмжиж байгаа гишүүд гараа өргөж, санал өгнө үү.

10-10 Дэмжигдсэнгүй.

Цэцийн дүгнэлтийг 10 гишүүн санал хураалтанд оролцож, 10 гишүүн хүлээн зөвшөөрсөнгүй.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.

Уг асуудлыг 10 цаг 45 минутад хэлэлцэж дуусав.

Хоёр. Авлигын эсрэг хуульд нэмэлт, өөрчлөлт оруулах тухай хуулийн төсөл /Эцсийн хэлэлцүүлэг/

Эцсийн хэлэлцүүлэгт бэлтгэсэн талаар ажлын хэсгийн санал, дүгнэлтийг Улсын Их Хурлын гишүүн Гончигдорж танилцуулна.

Р.Гончигдорж: Баярлалаа. Хууль зүйн байнгын хорооны дарга, эрхэм гишүүд ээ
Монгол Улсын Их Хурлын гишүүн Х.Тэмүүжин нарын 9 гишүүнээс 2010 оны  10 дугаар сарын 25-ны өдөр Улсын Их Хуралд өргөн мэдүүлсэн Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй холбогдуулан боловсруулсан Авлигын эсрэг хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын чуулганы нэгдсэн хуралдаанаар 2011 оны 12 сарын 2, 8, 23-ны өдөр хэлэлцээд эцсийн хэлэлцээд эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хорооны  2011 оны 07 дугаар тогтоолоор байгуулагдсан ажлын хэсэг  2011 оны  12 сарын 26-ны өдрийн хуралдаанаараа дээрх хуулийн төслийг эцсийн хэлэлцүүлэгт бэлтгэж, чуулганы нэгдсэн хуралдааны анхны хэлэлцүүлгээр дэмжигдсэн саналыг хуулийн төсөлд суулган, найруулгын шинжтэй зарим засварыг хийсэн. Түүнчлэн Байнгын хорооны эцсийн хэлэлцүүлэгт Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх заалтад зааснаар төслийн зарим зүйл заалтыг гүйцээн боловсруулах чиглэл, хуралдаан даргалагчаас өгсний дагуу дээрх хуулийн төсөлтэй холбогдуулан Авлигатай  тэмцэх газрын 2011 оны 01/3231 тоот албан бичгээр ирүүлсэн саналыг нэгбүрчлэн хэлэлцэж, дор дурдсан саналыг танилцуулж байна.

1.Хуулийн төслийн 2 дугаар зүйлийн 1 дэх заалт болох хуулийн 7 дугаар зүйлийн 7.1.1 дэх заалтын "дарамт, шахалт үзүүлэх" гэснийг дараа ", хөндлөнгөөс оролцох, нөлөөлөх" гэж нэмэх.

2.Хуулийн төслийн 2 дугаар зүйлийн 1 дэх заалт болох хуулийн 7 дугаар зүйлийн 7.1.4 дэх заалтын "хандивын" гэснийг "хандив, тусламжийн" гэж өөрчлөх       
3.Хуулийн төслийн 2 дугаар зүйлийн 2 дахь заалт болох хуулийн 11 дүгээр зүйлийн 11.1.1 дэх заалт, 11.1.2 дахь заалтыг нэгтгэн дор дурдсанаар 11.1.1 дэх заалт болгон өөрчлөн найруулах:

"11.1.1. Монгол Улсын Ерөнхийлөгч, Монгол Улсын Их Хурлын гишүүн, Монгол Улсын Ерөнхий сайд, Монгол Улсын Засгийн газрын гишүүн мөн Монгол Улсын Ерөнхийлөгч, Монгол Улсын Их Хурал, Монгол Улсын Засгийн газраас томилогддог албан тушаалтны хөрөнгө орлогын мэдүүлгийг Авлигатай тэмцэх газар

            Дээрх 3 дахь санал дэмжигдвэл:

                        1/Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.1 дэх хэсгийн "энэ хуулийн 11.1.1, 11.1.3-т" гэснийг "энэ хуулийн 11.1.2-т" гэж өөрчлөх;

2/Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.2 дахь хэсгийг дор дурдсанаар өөрчлөн найруулах                     
"13.2.Монгол Улсын Их Хурлын гишүүний хөрөнгө, орлогын мэдүүлгийг Улсын Их Хурлын Ёс зүйн дэд хороо, энэ хуулийн 11.1.2-т заасан хөрөнгө, орлогын мэдүүлгийг Улсын Их Хурлын Хууль зүйн байнгын хороо тус тус өргөдөл, гомдолд үндэслэн шалгах бөгөөд эрүүгийн хариуцлага хүлээлгэхээр зөрчил илэрвэл зохих байгууллагад шилжүүлнэ."

            5.Хуулийн төслийн 2 дугаар зүйлийн 4 дэх заалт болох хуулийн 33 дугаар зүйлийн 33.1.4 дэх хэсгийн "энэ хуулийн 7.1.8-д" гэснийг "энэ хуулийн 7.1.7, 7.1.8-д" гэж өөрчилж, найруулгын засвар хийх.

            6.Хуулийн төслийн 2 дугаар зүйлийн 1 дэх заалт болох хуулийн 8 дугаар зүйлийн 8.1 дэх хэсгийн "Авлигатай тэмцэх газарт" гэсний дараа "нэн даруй" гэж нэмэх.

            7.Хуулийн төслийн 2 дугаар зүйлийн 2 дахь заалт болох хуулийн 10 дугаар зүйлийн 10.1 дэх хэсгийг дор дурдсанаар өөрчлөн найруулах:

"10.1.Энэ хуулийн 4.1-д заасан этгээд /цаашид "мэдүүлэг гаргагч" гэх/ хөрөнгө, орлогын мэдүүлэг гаргах бөгөөд шаардлагатай тохиолдолд Улсын Их Хурлын Хууль зүйн байнгын хороо Авлигатай тэмцэх газрын саналыг үндэслэн хөрөнгө, орлогын мэдүүлэг гаргах албан тушаалын жагсаалтыг батална."

8.Хуулийн төслийн 2 дугаар зүйлийн 2 дахь заалт болох хуулийн 10 дугаар зүйлийн 10.3 дахь хэсгийн "энэ хуулийн 4.1-д заасан этгээд" гэснийг "Мэдүүлэг гаргагч" гэж өөрчлөх.

9.Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.8 дахь хэсгийн "энэ хуулийн 4.1-д заасан этгээд" гэснийг "Мэдүүлэг гаргагч" гэж өөрчлөх.

10.Хуулийн төслийн "Авлигын эсрэг хуулийн 6 дугаар зүйлийн 6.3 дахь хэсгийг хүчингүй болсонд тооцсугай." гэсэн 4 дүгээр зүйлийг хасах.

Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусгасан эцсийн хувилбарын төсөл болон Ажлын хэсгээс гаргасан саналыг томьёолж Та бүхэнд тараасан болно.

Улсын Их Хурлын эрхэм гишүүд ээ,

Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй холбогдуулан боловсруулсан Авлигын эсрэг хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх Хууль зүйн байнгын хорооны ажлын хэсгээс гаргасан саналыг  хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

 
Х.Жекей: Гончигдорж гишүүнд баярлалаа. 
Ингээд танилцуулга болон хуулийн төсөлтэй холбогдуулан асуулт асуух гишүүд байна уу? З.Энхболд:
З.Энхболд: Энэ 11 дүгээр зүйлийг өөрчилсөн гэсэн. Одоо тараасан найруулга нь яг хуучнаараа байх юм.  Эцсийн хэлэлцүүлэгт гээд саяны уншсан зүйлүүдийг хууль руугаа оруулсан дээр яг хуучнаараа байна. 

Энэ биш үү. Энэ тэгвэл түрүүчийнх нь үү?

Р.Гончигдорж: Энд тараасан нь эхний хэлэлцүүлгийн байдлаар гарсан нь. Тэгээд одоо бид нар үүнийгээ санал хураагаад дэмжчихвэл хууль руугаа оруулаад шийдчих юм.

З.Энхболд: Одоо энэ оруулсан байгаа нь хуучин нь юм уу? 

Р.Гончигдорж: Хуучин нь.

З.Энхболд: За, за. Би тэгэхээр ингэж ойлгож байгаа зөв үү. Хуучин 11-ийн цаг хугацаа тоолдог юу бол бүгдээрээ авчиж өгснөөр эхэлнэ шүү дээ, хуучин шигээ. Дараа нь хариуцлага тооцдог нь болохоор Авлигатай тэмцэх газрыг Их Хурал өөрөө Их Хурлын гишүүдийг болохоор Ёс зүйн хороо, сая Ерөнхийлөгч, Засгийн газар, Их Хурлаас томилогддогийг болохоор Авлигатай тэмцэх газар өөрөө ийм систем рүү, ялгаа нь тэр шүү дээ, ердөө. Өөр юм байхгүй.
Р.Гончигдорж: Саяны Энхболд гишүүний тайлбарласантай яг адил агуулга байгаа.

З.Энхболд: Ерөнхийлөгч шууд томилдог албан тушаалтан байдаг юм уу? 

Өөрөө томилдог юм уу? Тамгын газрын дарга нь томилдог юм уу?  Засгийн газар, Улсын Их Хурлын томилдог гэхээр бол ойлгогдож байна. Монгол Улсын Ерөнхийлөгчийн томилдог албан тушаалтан ганцхан л хүн байгаа биз дээ? 

Р.Гончигдорж: Тамгын газрын дарга нь гэж ойлгогдоно.

Х.Жекей: Ингээд асуух асуулт дууслаа. Үг хэлэх гишүүд байна уу? Алга байна.

Ажлын хэсгийг танилцуулъя. Өнөрбаяр- Авлигатай тэмцэх газрын Тамгын газрын дарга оролцож байна.

Гишүүдээс асуулт асуулаа, санал хэлэх гишүүд алга байна. 

Ч.Өнөрбаяр: Ганцхан юм хэлье. Энд техникийн бичлэгийн алдаа гарчихсан юм шиг байна. Авлигатай тэмцэх газрын саналыг гэдэг дээр  газар саналыг гээд үг, үсгийн алдаа байх шиг байна. 

10.1-ийн найруулга дээр Авлигатай тэмцэх газар саналыг гээд бичсэн байна. Газрын саналыг гээд техникийн юм байх шиг байна.

Х.Жекей: Санал хураалгах үедээ анхааралдаа авчихъя.

Р.Гончигдорж: Би түрүүн уншихдаа хэлсэн. 33.1.4 дэх хэсгийн энэ хуулийн 7.1.8-д гэснийг 7.1.7, 7.1.8-д гэж өөрчилж буюу 7.1.7-г нэмж байгаа юм. Үүнтэй холбогдуулаад найруулгын өөрчлөлт орно гэж би хэлсэн.  Түүнийг дотроо анхааръя. Яагаад гэвэл тэнд зөвхөн үндэслэлгүй олсон хөрөнгө гэдэг томъёололтой байгаа юм. Яагаад гэвэл тэр нь 7.1.8 нь өөрөө тийм юм. 7.1.7-г орсон учраас тухайн зөрчсөн этгээдийн эд  хөрөнгө, давуу эрхүүдийг гэж ингэж томъёологдох юм.  Тэр бол найруулгаар томъёолоод Их Хурал руу оруулахдаа тэр томъёоллыг нь гаргаад хийчихье.

Х.Жекей: Ажлын хэсгээс гаргасан зарчмын зөрүүтэй саналын томъёоллоор санал хураалт явуулъя.

Дэгийн 23.2.3-т нэг ийм заалт  байдаг юм байна.  Нэгдсэн  хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны  хоёроос доошгүйн саналаар дахин санал хураалгах шаардлагатай гэж  үзсэн 6 асуудлаар дахин санал хураалгах юм байна гэж ойлголцоод саналаа хураая. Энэ саналыг дэмжиж байгаа гишүүд гараа өргөнө үү.
10-7. Дэмжигдлээ.
            1.Хуулийн төслийн 2 дугаар зүйлийн 1 дэх заалт болох хуулийн 7 дугаар зүйлийн 7.1.1 дэх заалтын "дарамт, шахалт үзүүлэх" гэсний дараа ", хөндлөнгөөс оролцох, нөлөөлөх" гэж нэмэх гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

 
2.Хуулийн төслийн 2 дугаар зүйлийн 1 дэх заалт болох хуулийн 7 дугаар зүйлийн 7.1.4 дэх заалтын "хандивын" гэснийг "хандив, тусламжийн" гэж өөрчлөх гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

3.Хуулийн төслийн 2 дугаар зүйлийн 2 дахь заалт болох хуулийн 11 дүгээр зүйлийн 11.1.1 дэх заалт, 11.1.2 дахь заалтыг нэгтгэн дор дурдсанаар 11.1.1 дэх заалт болгон өөрчлөн найруулах:

"11.1.1.Монгол Улсын Ерөнхийлөгч, Монгол Улсын Их Хурлын гишүүн, Монгол Улсын Ерөнхий сайд, Монгол Улсын Засгийн газрын гишүүн, мөн Монгол Улсын Их Хурал, Монгол Улсын Ерөнхийлөгч, Монгол Улсын Засгийн газраас томилогддог албан тушаалтны хөрөнгө, орлогын мэдүүлгийг Авлигатай тэмцэх газар; гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

            4.Дээрх 3 дахь санал дэмжигдвэл:
                        1/Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.1 дэх хэсгийн "энэ хуулийн 11.1.1, 11.1.3-т" гэснийг "энэ хуулийн 11.1.2-т" гэж өөрчлөх. 


2/Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.2 дахь хэсгийг дор дурдсанаар өөрчлөн найруулах:                   

"13.2.Монгол Улсын Их Хурлын гишүүний хөрөнгө, орлогын мэдүүлгийг Улсын Их Хурлын Ёс зүйн дэд хороо, энэ хуулийн 11.1.2-т заасан хөрөнгө, орлогын мэдүүлгийг Улсын Их Хурлын Хууль зүйн байнгын хороо тус тус өргөдөл, гомдолд үндэслэн шалгах бөгөөд эрүүгийн хариуцлага хүлээлгэх зөрчил илэрвэл зохих байгууллагад шилжүүлнэ." гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

5.Хуулийн төслийн 2 дугаар зүйлийн 4 дэх заалт болох хуулийн 33 дугаар зүйлийн 33.1.4 дэх хэсгийн "энэ хуулийн 7.1.8-д заасныг зөрчин үндэслэлгүй хөрөнгөжсөн этгээдийн тухайн үндэслэлгүй" гэснийг "энэ хуулийн 7.1.7, 7.1.8-д заасныг зөрчсөн этгээдийн тухайн" гэж өөрчлөх гэсэн саналыг дэмжиж байгаа гишүүд гараа өргөнө үү.

Р.Гончигдорж: Ингэж уншигдвал зүйтэй юм шиг байгаа юм. Шүүгч нь энэ хуулийн 7.1.7, 7.1.8-д заасныг зөрчсөн этгээдийн тухайн олсон эд хөрөнгө, орлогыг хураах буюу давуу эрхийг хүчингүй болгох гэж өөрчлөх.

Х.Жекей: Ойлгомжтой боллоо. Ингээд саналаа өгье. Дэмжиж байгаа гишүүд санал өгье.


10-8.Дэмжигдлээ. 

Хоёр.Гүйцээн боловсруулахаар чиглэл өгсөн саналууд: 
            6.Хуулийн төслийн 2 дугаар зүйлийн 1 дэх заалт болох хуулийн 8 дугаар зүйлийн 8.1 дэх хэсгийн "Авлигатай тэмцэх газарт" гэсний дараа "нэн даруй" гэж нэмэх гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

           7.Хуулийн төслийн 2 дугаар зүйлийн 2 дахь заалт болох хуулийн 10 дугаар зүйлийн 10.1 дэх хэсгийг дор дурдсанаар өөрчлөн найруулах:

"10.1.Энэ хуулийн 4.1-д заасан этгээд /цаашид "мэдүүлэг гаргагч" гэх/ хөрөнгө, орлогын мэдүүлэг гаргах бөгөөд шаардлагатай тохиолдолд Улсын Их Хурлын Хууль зүйн байнгын хороо Авлигатай тэмцэх газрын саналыг үндэслэн хөрөнгө, орлогын мэдүүлэг гаргах албан тушаалын жагсаалтыг батална." гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

8.Хуулийн төслийн 2 дугаар зүйлийн 2 дахь заалт болох хуулийн 10 дугаар зүйлийн 10.3 дахь хэсгийн "энэ хуулийн 4.1-д заасан этгээд" гэснийг "Мэдүүлэг гаргагч" гэж өөрчлөх гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

9.Хуулийн төслийн 2 дугаар зүйлийн 3 дахь заалт болох хуулийн 13 дугаар зүйлийн 13.8 дахь хэсгийн "энэ хуулийн 4.1-д заасан этгээд" гэснийг "Мэдүүлэг гаргагч" гэж өөрчлөх гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

10.Хуулийн төслийн "Авлигын эсрэг хуулийн 6 дугаар зүйлийн 6.3 дахь хэсгийг хүчингүй болсонд тооцсугай." гэсэн 4 дүгээр зүйлийг хасах гэсэн саналыг дэмжиж байгаа гишүүд гараа өргөнө үү.


10-8.Дэмжигдлээ. 

Санал хураалт дууслаа.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Гончигдорж танилцуулахаар тогтов.

Өнөөдрийн Хууль зүйн байнгын хорооны 2011 оны  12 дугаар сарын 27-ны өдрийн хуралдаан дууслаа. 

Ажлын хэсэг болон гишүүдэд баярлалаа. Хуралдаан хаасныг мэдэгдье. 

Хуралдаан 11.00 цагт өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ:






Д.ЦЭНДСҮРЭН
1

